
TRAZOS DUN GALEGUISTA E PROFESOR

ASPECTS OF A GALICIANIST AND TEACHER

Ramon Villares Paz

Agradezo 4 Real Academia Galega que me encomendase intervir neste acto do
Dia das Letras Galegas 2020, que esta dedicado ao profesor, escritor e investigador
Ricardo Carballo Calero, por mais que tefia que ser celebrado en tempos marcados
pola pandemia que esta a invadir as nosas vidas desde o mes de marzo. Felizmente,
a efeméride foi celebrada doutra maneira, en boa medida grazas a soportes distintos
aos tradicionais e, nesta mesma adversidade, a figura de Carballo safu triunfante.
El, que era de natural algo timido e amigo do traballo silandeiro, de rigor carte-
siano e cortesfa distante pero afectiva, veria con certa sorpresa esta gloria repen-
tina que logrou pasados 110 anos do seu nacemento na cidade de Ferrol. Pero
que a gloria chegue tarde non significa que sexa inmerecida, porque a sta perso-
nalidade, a sta extensa obra de escritor (poeta e narrador), de investigador e de
profesor cunha fonda pegada nos milleiros de escolantes e lectores que tivo, son o
mellor aval para construir a memoria de Carballo Calero. A sta figura representa
cabalmente, nos seus logros e nas stias adversidades, o mellor da cultura galega do
século vinte, a protagonizada por unha xeracién excepcional, filla intelectual do
grupo Nos e formada na eclosién creadora, cultural e politica, representada polo
Seminario de Estudos Galegos, a novisima Facultade de Letras da Universidade
de Compostela e polo abrente politico da II Reptblica: a “xeracién do 36” como
decote lle chamarfa Luis Seoane, da mesma quinta que o noso homenaxeado.
Carballo Calero naceu na cidade de Ferrol en 1910 e finou en Compostela en
1990. Unha biografia de oitenta anos que cadra case perfectamente cos limites
do que Eric J. Hobsbawm chamou o “curto século” vinte, acoutado por este his-
toriador brit4nico con dous acontecementos maiores: a Gran Guerra do 1914 e
a creba do muro de Berlin, en 1989. A biografia de Carballo non dependeu des-
tas marcas definidoras do pasado século, pero as sdas vivencias cadran ben con
algunhas lifias mestras do mesmo. El tivo a ilusién de mocidade e a confianza no
futuro que tivo a sociedade europea de entreguerras, que se via a si mesma como
dona de seu que estaba a labrar un novo futuro; el viviu, como tantos outros,

tempos de compromisos politicos e de extremos ideoléxicos, con guerras e xeno-
cidios por medio; e el padeceu os tempos de chumbo da posguerra franquista, de
resistencia calada, antes de encabezar o proxecto pedagdxico e cultural do Colexio
de Fingoi ata que, quince anos despois, regresou ao lar materno da universidade
onde se formara. Un regreso serodio pero que era todo un triunfo, fronte 4 sda
biograffa maltratada e fronte a outros potenciais concorrentes. El tivo a fortuna de
colocar o incipit dunha cadeira coa que sofiaran tantos galeguistas da sta quinta: os
estudos de lingua e literatura galegas, brevemente desempefiados por Victor Said
Armesto na universidade de Madrid, pero nunca na universidade galega.

A biografia enteira de Carballo Calero, que felizmente goza de moitos cultiva-
dores e admiradores, representa acaidamente a dun século decisivo para a cultura
galega, canda a dos seus irm4ns de pensamento e de accién anoados nos anos
vinte e trinta. Os que lograron sobrevivir 4 desfeita do 36, fuxindo cara ao exilio
ou mesmo sendo daqueles que se quedaron, marcéronse un obxectivo irrenuncia-
ble: que non se derramase a obra comezada, para devolvela, cando fose posible,
4s novas xeraciéns. A un mestre de todos eles, Ramén Otero Pedrayo, non lle
safa da pluma e da boca falar despois da guerra dos “novos”, que desde os anos
cincuenta, en Galicia e no exilio americano, comezaron a agromar como poetas
nas Festas Minervais, como autores de relatos rompedores, como emprendedores
de industria ou como universitarios con proxeccién exterior e unha comtn arela:
reconstruir a cultura galega. Carballo foi un daqueles novos, ainda que da xera-
cién inmediatamente anterior, a do 36. Pero todos xuntos foron os obreiros dunha
cuadrilla de canteiros que labraron as pedras da cultura galega, antes e despois da
censura da guerra civil, e xuntos ensinaron a que outros as labrasen, desde os anos
cincuenta ata hoxe mesmo.

1.

Desde esta perspectiva, propéfiome reparar en tres trazos da biografia de Carba-
llo Calero nos que atopo un fio condutor que cose a stia obra pero tamén a sda
executoria vital. Eses trazos tefien que ver cos espazos urbanos nos que el botou
tempadas decisivas. En primeiro termo, Ferrol como cidade natal e de residencia
na primeira posguerra; logo, Compostela como lugar de formacién na mocidade
e de retorno na madurez e senectude e, en terceiro pero non menos importante
lugar, Lugo como un fecundo paréntese entre a “noite de pedra” dos primeiros
anos de posguerra e unha peculiar “alba de groria” aberta coa experiencia singu-
lar, e mesmo tnica, do Colexio Fingoi, aquel centro situado fuori mura do “Lucus
inspirado” como lle dirfa Otero Pedrayo, en evocacién barresiana, nalgunha das
epistolas ao seu discipulo e amigo cando estaba instalado na capital do alto Mifio
e comezaba a recuperar redes amicais e institucionais.

O propio Carballo dixo nalgures que se sentia “ferroldn, lucense e composte-
14n”, o que resulta totalmente certo. Pero se me encomendo a estas tres cidades
non ¢é s6 por lle facer xustiza ao noso autor. E para sublifiar o que de ruptura tivo o
mundo urbano na modernidade cultural e cientifica dunha Galicia que con dema-
siada frecuencia se asimila 4 sociedade rural, campesifia ou fidalga, da que a xera-
cién No6s foi ben representativa, menos por orixes sociais do que por mitificacién
ideoléxica. A xeracion de Carballo Calero tivo outras orixes e outras fasquias.
Nunha das personaxes saida do maxin de Otero Pedrayo e que anda polo romance
Devalar, que se chama Martifio Dumbrfa, est4 representada esta ruptura: el, como
0s seus amigos e amigas, era de extraccién urbana ou vilega, de sentimento euro-
peista por galego, estudante que non paraba en pousadas “troianas” e que queria
responder 4 pregunta esencial: “para que son bo?”. Aquel Dumbria é expresién
dunha figura colectiva que representa toda unha xeracién, aquela 4 que perten-
ceu por dereito propio o profesor Carballo Calero e tantos outros Dumbrias que
abandonaron agonfas egotistas e decidiron educarse para ser ttiles 4 sta Terra.
Moitos destes novos Dumbrias, tan lonxe do modelo de Adridn Solovio, naceron
na Galicia costeira, de Viveiro a Ferrol, de Negreira a Boiro, de Pontevedra a Pon-
teareas. Aqueles rapaces (unha sorte de millennials dos primeiros anos do século
XX) foron a espifia dorsal do Seminario de Estudos Galegos (SEG), do galeguismo
republicano e autonomista, da guerra civil e do exilio exterior e interior.

Nacer na cidade de Ferrol, no tempo no que naceu Carballo Calero, tivo algo
de alborada xeracional, que cadraba moi ben co tecido cultural e cos trazos ilustra-
dos que a cidade desenvolveu desde a stia eclosién a mediados do século XVIII. Se
algo caracteriza a esta cidade é unha racionalidade apolinea que moito se diferen-
cia da fartura dionisfaca do continente rural galego no que estd inserida. Aquela
razon ilustrada fixo dalgins dos seus moradores uns excelentes cultivadores da
ciencia e dos saberes técnicos, con expertos como Jorge Juan ou Angel del Are-
nal, politicos liberais como Alonso y Lopez, historiadores como Benito Vicetto,
pensadoras e filantropas como Concepcidn Arenal e artistas como Felipe Bello
Pifieiro ou o misico Pepito Arriola. Nunha cidade marcada polo arsenal militar
e polos estaleiros navais, sobrancearon outros espazos de cultura, como lenda-
rias academias, tal que a de Manuel Comellas, excelentes bibliotecas particulares,
como a do comerciante Manuel Ferniandez Barreiro, un xornal de longa vida, El
Correo Gallego, e unha sociabilidade urbana que gustaba da musica e do teatro,
como o emblematico Jofre, adornado coas trazas do arquitecto ferrolan Rodolfo
Ucha. Cidade que volveu en si a principios do século XX grazas 4 recuperacién da
industria naval, encomendada 4 empresa inglesa Vickers, que trouxo de contado
(“filispin”, se poderfa dicir en argot ferrolan) gustos propios da illa de Albién que
logo inzaron as rdas do barrio da Madalena e os tinglados dos estaleiros ferrolans.

Nagquel Ferrol, vello e novo, industrial e operario, militar e civil, no que se
asentaron estirpes fordneas vascas, catalds e de ultra Mancha, foi onde naceu
Ricardo Carballo Calero, que cadrou na stia infancia con outros nenos que chega-
rian a ser figuras destacadas no campo das letras e das artes. El-abondari citar os
seus nomes para nos decatar de que o azar dun nacemento pode ser mudado pola
compafa de que gozan os nados case nos mesmos lugares e nos mesmos tempos:
Gonzalo Torrente Ballester (de Serantes), Santiago Montero Diaz, Ernesto Pérez
Guerra (logo, Guerra da Cal) ou Xosé Rubia Barcia (de Mugardos), todos eles
nados entre 1910 e 1914 e todos eles tocados fortemente polas musas. Canda eles,
Carballo, no Ferrol natal e en moitas sazéns das stias fecundas vidas. Dous deles
fixeron a guerra no bando franquista e tres no republicano con desigual futuro:
Guerra e Rubia colleron camifio do exilio americano, asentdndose como profeso-
res en universidades norteamericanas, e un, o noso homenaxeado, condenado a
botar uns anos en carceres de Andalucia, ficou no interior, no bando dos venci-
dos. En todo caso, cinco nomes senlleiros para a historia de Ferrolterra.

En Ferrol cursou Carballo os seus estudos primarios e secundarios, en Ferrol
pronunciou a stia primeira conferencia (“As ideas comunistas na Repuiblica de Pla-
ton” nos locais do seu Centro Obreiro de Cultura) e 4 cidade departamental retor-
nou despois de acabar os estudos universitarios, onde puxo casa de recén casado.
De Ferrol safu para facer as oposicién a profesor de secundaria (“cursillista”) en
Madrid en 1936, como farfan o seu conterraneo Rubia Barcia —que acabara os
estudos de semiticas en Granada— e tantos outros. E a Ferrol retornou cinco
anos despois de ter sido pai da familia in absentia e militar que fixo a guerra coa
Reptblica na defensa de Madrid e logo, co grao de tenente de intendencia en
campafia, no Exército do Sur (Valencia e Andalucia). Para acadar tal gradacién
fixo un rapido curso na Escola Popular de Guerra, na que ingresou “avalado por el
Partido Galleguista”, segundo reza a sta ficha ministerial e confirman informes do
galeguista Xoh4an Xosé Pla, que era coordinador do partido na zona republicana
de Levante e Barcelona. Detido, xulgado e condenado a 12 anos de reclusion,
chegou de novo a Ferrol, con dous anos de carcere ao lombo e a marca de ser un
depurado por razéns politicas e ideoldxicas. Estaba en réxime de “liberdade con-
dicional” e debfa sobrevivir como profesor de academias ou dando clases particu-
lares, confirmando o pesimismo que tifia no céarcere militar de Xaén en febreiro de
1940: “hace tiempo que soy fiel perseguidor de la desventura”, confesaba en carta
dirixida ao seu amigo Francisco Ferndndez del Riego.

Nagqueles tempos de chumbo, Carballo era, como lembra un dos seus disci-
pulos, Fernando Pérez-Barreiro, “o méis interesante dos inhabilitados”. Non era
para menos, porque “as clases de Carballo eran moi especiais, serias e rigorosas”,
que segundo se di nas lembranzas deste avantaxado alumno eran todo menos

escoldsticas: falaba da “historia do pensamento”, citaba nomes maiores da cultura
europea como Hegel, Marx ou Spengler, e abria horizontes para escolantes afeitos a
seguir docencias rutineiras. Discreto, “non falaba nunca da sta peripecia da guerra
nin do seu pasado galeguista”, pero nas sias acciéns ese pasado estaba ben pre-
sente, pois co seu amigo Francisco Usero convidou a Ramén Otero Pedrayo a dar
unha conferencia en Ferrol, que tivo unha “fonda resonancia galeguista”. Na carta
de convite ao patriarca de Trasalba lembra Carballo que lle est4 a escribir “ao cabo
de tantos anos” para retomar unha vella relacién, non enferruxada polo paso do
tempo; co seu rigor habitual, non exento de ironfa, antncialle que se compromete
a “impofier mesura apolinea ao dionisfaco temperamento do noso querido Usero”.
Non se sabe quen serfa mais dionisfaco, se o presentador ou o orador.

A conferencia foi un éxito. O alumno Pérez-Barreiro tomou notas que logo
foron publicadas e a relacién de Carballo con Otero xa non se interrompeu, por-
que a obra enteira de Otero, como escritor, historiador e mesmo orador, foi un
referente constante para o traballo de creacién e de investigacion literaria de Car-
ballo. A relacién persoal e a admiracién intelectual polo autor de Trasalba vifian
dos tempos da Reptblica, pero reaparecen con toda a forza na sazén na que o con-
texto politico e cultural vive unha pequena viraxe, a fins dos anos corenta, cando
Otero xa viaxara a Arxentina e comezaba a falar en pablico, 4s veces tamén en
lingua galega. Pola stia banda, Carballo dedicase 4 creacién poética ou narrativa e
comeza a publicar libros ou textos de anélise literaria. Un artigo de Carballo publi-
cado, por suxestién de Pifieiro, na portuguesa revista Seara Nova, “Sobre a persoa-
lidade de Ramén Otero Pedrayo” (1951), fai patente esta admiracién, adiantando
o que logo dir4 do autor de Trasalba na Homaxe de 1958, a quen define, tomando
emprestadas palabras do propio Otero, como “le prince d’Aquitaine 2 la tour abo-
lie” ao que non lle resta mais que ser un “fiel amador dos creptsculos” e salvador
das ideas perdidas no naufraxio da infancia...

2.

Deixemos a Carballo s portas do novo destino que lle esperaba en Lugo e volva-
mos 4 cidade que tanto o marcou, académica e politicamente: Santiago de Com-
postela, a onde chega no outono de 1926, con apenas quince anos pero con aires
de home maduro, fateado de chapeu e de formas corteses. Non cofiecia a cidade,
pero desta primeira estadfa en Compostela ficaran na alforxa de Carballo Calero
algunhas alfaias que o0 marcarin de por vida: alén de lograr ddas licenciaturas uni-
versitarias —como adoito facfan os bos estudantes da altura—, o mellor daqueles
anos foi a creaciéon dunha trama de amizades e de afectos con moitos Dumbrias
que por Compostela andaban e que inmortalizou Seoane nalgtn dos seus desefios,
xuntando en amical faladoiro a Fernandez del Riego, Cunqueiro, Anxel Fole, Luis

Manteiga, Sebastidan Gonzélez ou Garcfa Sabell, alén da que serfa a stia dona de
por vida, Ignacia Ramos. A segunda alfaia foi claramente a sia socializacién no
seo do galeguismo cultural e politico, nun tempo no que a cidade de Compostela,
coa universidade renovada, a creacién do Seminario de Estudos Galegos, o asen-
tamento do editor Anxel Casal (que vifia da Corufia) e do escendgrafo Camilo
Diaz Balifio (que chegaba desde Ferrol) e, naturalmente, a explosién politica dos
anos da II Reptblica, fixo daquel grupo de escolleitos a verdadeira falanxe da pri-
mavera cultural e politica de Galicia.

Un dos fundadores do SEG, Lois Tobio, lembra nas dtas Décadas de TL. que
na nova fornada de universitarios que arribaron a Compostela para seguir o curso
1926-1927 vifan uns poucos que aspiraban a educarse na vida cultural gale-
guista, alén de lograr ter un titulo universitario. Entre eles —lembra Tobio—,
“chegaron de Ferrol dous rapaces que traian [na fronte] o sinal dos escolleitos:
Ricardo Carballo Calero e Santiago Montero Diaz”, este ainda algo mais novo.
O rapaz que era Carballo é definido por Tobio como “serio, metédico e activo”
que de contado entrou a traballar no SEG, a onde, segundo ten lembrado o
propio Carballo, foi levado por outro dos fundadores: Ramén Martinez Lopez. O
compromiso co SEG daquel rapaz ferrolan foi inmediato e constante como orga-
nizador da stia gobernanza, como colaborador nas diversas xeiras realizadas polas
“Terras” galegas, en Melide ou Deza e como membro da comisiéon que redactaria
un dos documentos politicos mais relevantes do SEG, o Anteproxecto de Esta-
tuto de Autonomia, en maio de 1931. Para Carballo, o SEG acabou por ser “un
fogar, un casino” e, desde logo, un lugar para investigar (“facer papeletas”) pero
tamén un espazo de educacién sentimental.

A formacién politica de Carballo 4 stia chegada a Compostela era moi fraca,
polo menos no campo do galeguismo. Da cidade de Ferrol traia algunhas pingas
de cultura galega, bebidas en Toxos e Frores ou en editoras como Céltiga, pero nin-
gunha experiencia organizativa, xa que naquela cidade arraigara pouco o move-
mento das Irmandades e case desapareceu xa antes da chegada da ditadura de
Primo de Rivera, inaugurando asf un “eclipse do galeguismo” de case dez anos, en
opinién de J. Beramendi. Foi en Compostela onde aqueles ferrolans “escolleitos”
comezaron a militar politicamente, ainda que Carballo non tivese as derivas ou
veleidades que caracterizaron a Santiago Montero. Diferenzas que non chegaron
a romper as stas relaciéns persoais, como logo veremos.

Na universidade escolleu facer a carreira de Dereito, ainda que pouco a exerce-
rfa, 4 que engadiu a licenciatura en Filosofia e Letras que cursou por libre, xa tra-
ballando como funcionario do Concello de Ferrol. Como escolante universitario, a
figura de Carballo non pasou desapercibida. Alén das obrigas académicas, tivo un
notable protagonismo no asociacionismo estudantil e no goberno da universidade.

Como membro da Federacién Universitaria Escolar (FUE), Carballo desempefiou
tarefas de asesorfa e organizacién da que tamén foi algtn tempo o seu presidente,
despois de Domingo Garcia Sabell. Pero o méis importante daquela xeira vital de
Carballo foi o seu protagonismo na tarefa de galeguizacién da institucién univer-
sitaria e da stia democratizacién. No seu libro publicado en 1931 La fuerza publica
en la universidad de Santiago esta o esencial do pensamento dun rapaz de vinte anos
que denuncia a violacién do fuero universitario, apoia 0 novo reitor Alexandre
Rodriguez Cadarso e introduce criterios de pragmatismo na xestién de folgas e
outros conflitos universitarios.

A universidade compostel4 estaba daquela acometendo unha profunda reno-
vacién que culminarfa no curso 1930/1931, no que Carballo logra a sta licencia-
tura. A renovacion principiara anos antes, cando comezou o proxecto de construir
a chamada Residencia (universitaria) 4 beira do monte da Condesa, idea moi
apoiada polas colectividades dos emigrantes en América. A novidade estaba en
que se queria outro modelo de universidade, con novas facultades e unha concep-
cién colexial da institucion, creando a idea de campus universitario e rompendo
coa tradicién propia da Casa da Troia contra a que moito loitou toda aquela xera-
cién, desde Carballo Calero —que, ironfas do destino, morou en pousadas da rda
da Troia e arredores— a Luis Seoane ou Ferndndez del Riego, co amparo dun rei-
tor sabio e culto, o médico Alejandro Rodriguez Cadarso, upado polos estudantes
como “garantia contra o forasteirismo”. Esa era unha das vertentes da galeguiza-
cién universitaria, como sostén solemnemente o propio Carballo na parte final do
seu discurso de inauguracién oficial do curso académico de 1930/1931:

En esta hora jubilosa en que parece que los pueblos que integran el Estado
espafiol acusan con més relieve que nunca su afan de personalidad y su ansia de
vida propia, la clase escolar gallega auténtica cree cumplir un deber ineludible

solicitando por mi boca la galleguizacién de su Universidad.

Como acontece con frecuencia, o mellor dos tempos universitarios é o que
se fai ou aprende féra das stas aulas. No caso de Carballo, como no de moitos
dos seus amigos daquela altura, foi o que sucedeu pero cunha novidade esencial:
no canto de seren uns escolantes despreocupados e medio goliardescos —Seoane
dirfa “troianos” —, converteron aqueles anos de estudo na ocasion para se integrar
nunha laborfa que tifia algins mestres, os da Xeracién Nos e das [rmandades da
Fala, pero que carecfan da forza da mocidade. Foi a combinacién feliz daqueles
tempos: unha universidade en renovacién, unha galeguizaciéon da cultura, unha
plataforma politica que foi o Partido Galeguista e unha minorfa consciente de
escolleitos. En todas estas xeiras esti presente o mozo Carballo Calero, primeiro

como dirixente estudantil e, despois, como un dos mozos méis activos no proceso
de reorganizacién do movemento das Irmandades que culmina coa fundacién do
Partido Galeguista en nadal de 1931, onde ¢ elixido para formar parte do seu
Consello directivo.

Un dos traballos mais sinalados do Carballo galeguista e republicano foi desem-
pefiado en Ferrol desde finais de 1932, cando reorganiza o grupo galeguista da
cidade e participa activamente nos debates internos do Partido Galeguista sobre
a estratexia a seguir despois da chegada ao poder das dereitas a finais de 1933. O
“Grupo ferrolan do Partido”, do que el serfa presidente, comeza a se constituir en
outubro de 1932, como amosan varias cartas que dirixe a membros do Partido
como Fernandez del Riego ou Paz-Andrade, aos que solicita apoio para enviar a
Ferrol “algunha persoa de peso que poda vir”, pensando en Lois Tobio e, en carta a
Paz-Andrade, en Castelao, Sudrez Picallo ou o propio Valentin. Que a sementeira
galeguista en Ferrol estaba agromando confirmao un sorprendido Paz-Andrade
que lle contesta a Carballo dicindo que “non agardabamos tanto os que de Ferrol
tiflamos cofiecimento antigo e certo” da situaciéon. Non era para menos pois, en
expresiéon do propio Carballo, o obxectivo dos galeguistas deberia ser conquis-
tar Ferrol para que deixe de ser “colonia castrense de Castela, Ulster e Gibraltar
galego” (19/X/1932).

Como lider do galeguismo de Ferrol, Carballo Calero ten tamén unha actua-
cién sobranceira na definicién do Partido sobre bases democraticas que conduce
a unha alianza co grupo de Manuel Azafia e que o leva a integrar as listas electo-
rais da Fronte Popular, en febreiro de 1936, e mesmo a ser compromisario para a
eleccién de Presidente da Repiblica en maio daquel ano. Naquela época na que
se ventaban aires de bloqueo da politica autonémica, a alianza coas esquerdas
era unha garantia para o proceso autonomista. Un breve artigo de Carballo, “Xa
somos ezquerda”, publicado n’A Nosa Terra (febreiro de 1934), incidia nos acor-
dos tomados na recente asemblea do Partido Galeguista celebrada en Ourense
—4 que el non asistiu— e adiantaba o que se volveria confirmar na asemblea
de 1935. Ainda que esta esquerda se define no marco do galeguismo e non da
politica xeral, a posicion de Carballo reflicte a estratexia que estaban a defender
as camadas mais novas do Partido, logo asumidas por cabezaleiros como Caste-
lao, B6veda ou Sudrez Picallo. Esta declaracién mostra ben que a politica galega
cadraba cos rumbos da Europa dos anos trinta e que Carballo verbaliza clara-
mente: “a radical, abismética diferenciacion entre ezquerdas e dereitas, é hoxe un
feito obsesionante, dramético, imposible de escamotear”.

3.

Darei cabo a estes trazos sobre Carballo Calero, camifiando cara aos anos cin-
cuenta, chegando canda el 4 terceira das cidades que marcou a stia biografia. Era
Lugo unha cidade onde Carballo cursara por libre algunhas materias do bachare-
lato pero que anosou para sempre grazas ao seu casorio, pois ali moraba a familia
da sta dona. Na cidade luguesa tifia xa algins contactos politicos da época repu-
blicana, pois en 1932 Filgueira Valverde xa lle pide “nomes de rapaces galeguistas
da provincia de Lugo” para seren contactados e 4 cidade de Lugo fa de cando en
vez nos anos corenta desde a sia residencia de Ferrol. Como director do Colexio
Fingoi botou quince anos de vida en Lugo, cidade que Carballo recordarfa na
conferencia pronunciada en 1974 no Centro Galego de Bos Aires, como unha
cidade-acrépole recollida entre murallas, silandeira e moi apegada ao “terrén
labrego”. Ali pasarfa a maior parte do tempo no propio Colexio, con saidas inter-
mitentes aos faladoiros do Méndez Ntifiez ou visitas a Trasalba, Compostela e 4
Real Academia Galega, onde ingresa no ano 1958.

A instalacion profesional na cidade das murallas ten lugar cando o enxefieiro
Antonio Fernandez Lopez, primoxénito do cofiecido emprendedor lugués Antén
de Marcos, decide abrir un centro educativo que formase con novos criterios
pedagdxicos a rapaces da cidade: un “colexio experimental”, en palabras do pro-
pio Carballo. Foi un proceso lento, que o propio Carballo vifia acarifiando desde
anos antes. Como lle conta ao seu amigo Fernandez del Riego, “sobre mi coloca-
cién en el Colegio de [Antonio] Fernandez, vengo haciendo gestiones hace varios
afios” a través dos irméns Emilio e Alvaro Gil Varela, aos que encontraba nas stas
visitas vacacionais en Lugo. A confidencia feita a del Riego era polo mes de outu-
bro de 1949. Aos poucos meses chegarfa a confirmacién de que fora o escollido.

A chamada de Fingoi cadraba coa situacién persoal de Carballo pero tamén
cos aires galeguistas que rodean aquel proxecto, pois galeguista é Antonio Fer-
néndez e o seu colaborador Alvaro Gil e galeguista é o arquitecto Gémez Romén,
que traza e dirixe a construcién do edificio. E galeguista continuaba a ser Carballo
Calero cando Antonio Fernandez lle solicita, en xullo de 1950, que “se encargue
de ir estudiando la organizaciéon del mismo [Colexio] para el préximo curso”,
proposta que Carballo acepta decontado. El non vai a cegas a Lugo, ainda que
non sexa consciente do traballo que lle esperaba —“xornadas de traballo de once
horas diarias”, dirfalle a Pifieiro—, pero con traballo e todo, Fingoi acabou por ser
esencial na sta biografia de profesor e, sobre todo, de investigador e de resistente
cultural asociado ao grupo Galaxia. Do ostracismo de Ferrol pasou a ser un daque-
les “herois calados” que Lufs Seoane encontra cando chega desde Bos Aires, en
1960, para conectar coa resistencia interior de tradicion galeguista e republicana.
Entre aqueles heroes, Seoane designa expresamente a Carballo Calero, a quen

visita no Colexio Fingoi. Cheo de saudades, escribelle ao pouco de retornar a Bos
Aires para dicirlle que “fuches a primeira persoa amiga de sempre que eu vin en
Galicia e si denantes tifia por ti amistade e admiracién, unha e outra renovéronse
nos dous dias que pasei en Lugo”, para acabar con un “non sei cando voltaremos”
(14/1X/1960). Non tardarian moito en se volver a ver.

Da estadfa de Carballo en Fingoi ficaron fondas pegadas nos estudantes, de
ambos os sexos, que por ali pasaron e nos seus compafieiros de profesorado. Pero
talvez o mais relevante para Carballo foi que este traslado a Lugo coincidiu coa
fundacién da Editorial Galaxia e a aposta dos galeguistas do interior polo “rexurdi-
mento cultural”, no que Carballo, a xufzo de Pifieiro de decembro de 1949, “volvera
ocupar o posto que lle corresponde” (carta de Pifieiro a Del Riego, 23/X11/1949).
A obra de investigacién que fixo Carballo nos tempos de Fingoi, malia as moitas
horas que debfa gastar en tarefas mais de xestién que de docencia, consolidou a
sta biografia intelectual. Algunha das obras publicadas daquela ou mais adiante,
de poesia e de narrativa, como A xente da Barreira, premio Biblitfilos Gallegos de
1950, xa estaban escritas antes de se asentar en Lugo. Pero en Fingoi escribe a His-
toria da literatura galega contempordnea, libro que alén dos seus textos de creacién
anteriores e posteriores, consagraria o autor na repiblica das letras galegas.

Un fito importante na biografia intelectual de Carballo foi o de conseguir o
titulo de doutor, que logrou coa tese Aportaciones a la literatura gallega contempo-
rdnea dirixida formalmente polo seu amigo ferroldn Santiago Montero Diaz en
decembro de 1954. Tivo un tribunal de prestixio, presidido polo decano Francisco
Javier Sanchez Cantén (que pediu “meterse no tribunal”) e con Damaso Alonso
de gran figura, que lle promete (e cumpre) editar o texto na editorial Gredos.
De como correu aquela sesién académica, e das observaciéns algo “sibilinas” (en
expresiéon de Carballo) de Sanchez Cantén “encol de Castelao e [de] Otero”,
dalle conta aos poucos dias a Ramon Pifeiro (carta do 16/X11/1954). Debido a
esta obra Carballo vaise convertendo no mellor experto sobre historia literaria
galega, apadrifado polo grupo Galaxia. O gran proxecto da Historia da literatura,
desefiado formalmente en 1956, estd moi ben contado no epistolario cruzado de
Carballo con Fernindez del Riego e con Ramén Pifieiro, que fixeron de bibliote-
carios amadores na procura de libros e folletos que o autor necesitaba para escribir
o libro e para endereitar unha materia que tifia poucos e desatinados cultivadores
naquela altura, segundo confesion propia.

4.

Unha brevisima coda para dar cabo a estes trazos biograficos do noso autor. A con-
dicién “experimental” do Colexio Fingoi, marcada por Carballo Calero, permite
dicir que foi algo mais do que un colexio convencional que, de coidar as tarefas

dun centro de ensino, foi evoluindo cara a unha educacién integral, con activi-
dades extraescolares, especialmente teatrais e musicais, excursiéns e contacto coa
natureza, afecciéns que Carballo partillaba con Antonio Ferndndez. Ademais, o
seu mecenas concedia bolsas de estudo a profesores e antigos estudantes e sufra-
gou todo un Centro de Estudos do que safron libros de etnografia e investigacions
sobre a literatura medieval galega. A existencia da Granxa de Barreiros en Orto4
(Sarria), tamén debida 4 familia Fernandez, facilitaba esta permeabilidade entre
experimentacion e estudo regulado, de modo que se pode dicir que Fingoi foi
en QGalicia, desde os anos cincuenta, un oasis de “institucionismo” ao modo da
Instituciéon Libre de Ensefianza de Giner de los Rios e dos seus discipulos. Como
aconteceu cos mellores centros inspirados pola ILE, tamén os escolantes de Fingoi
safron positivamente marcados por aquela experiencia dun ensino de calidade,
distinto, pensado sobre todo para educar e non como un rito de paso na biografia
de cadaquén.

En 1965 acontece un novo cambio de cidade e mesmo de ocupacién para
Carballo Calero, que lle permite retornar por segunda vez a Compostela. A uni-
versidade adoptara o acordo de introducir as disciplinas de lingua e literatura
galegas na acabada de crear Seccién de Lenguas Roménicas. O que daquela era
decano da facultade, Abelardo Moralejo, chamou ao seu vello cofiecido dos anos
trinta para encomendarlle aquela tarefa. Malia as dificultades iniciais, materiais
e tamén familiares, a decision de Carballo Calero foi inmediata: aceptar o tras-
lado a Compostela, onde acadarfa a condicién de catedritico da materia no ano
1972, 4 mesma idade na que o seu mestre Otero Pedrayo chegara 4 de xeografia,
vinte e tantos anos antes. Con esta chamada tivo a oportunidade de volver 4s
rdas que “moito tripei” nos anos de escolante universitario. Quen daquela retor-
naba a Compostela era unha persoa algo diferente da que a abandonara en 1932
no que se refire 4 non militancia politica partidista, pero era a mesma no rigor
intelectual, no compromiso coa lingua e a cultura galegas e na conviccién de
que, se en 1932 Ferrol debia ser rescatado da condicién de “colonia de Castela”,
algo semellante habfa que facer con Galicia na conxuntura do tardofranquismo
e da transicién 4 democracia e 4 autonomfa. Naquel percurso biogréfico padeceu
tamén desabores e rupturas con vellas amizades e asistiu a polémicas moi destem-
peradas. Pero a imaxe mais sélida que fica de Carballo Calero é, empregando de
novo palabras certas de Lois Tobio, a dun “mestre da nosa cultura non sé no eido
da filoloxia, en que sobranceaba, senén tamén como poeta, novelista, historiador
e critico”. Deste modo era visto polos seus coetdneos e asi penso que o debemos
ollar no dia de hoxe.

Dixen.

